
Kirish  

Respublikamiz taraqqiyotining hozirgi bosqichi jamiyat hayotining barcha 

jabhalarida tub sifat o‘zgarishlarni amalga oshirayotganligi bilan xarakterlanadi. 

Tabiiyki, bu ulkan vazifani hal etish fuqarolarimizning ijodiy faolligini tinmay oshirib 

borish va kamol toptirish bilan uzviy bog‘liqdir.  

Jamiyat ma’naviy hayotini rivojlantirish kishilarning ma’naviyat va ilm-fan 

to‘g‘risidagi tasavvurlarining nechog‘lik ilmiyligi, shuningdek, to‘g‘ri nazariy va amaliy 

negizga qo‘yilganligi bilan bog‘langandir.  

Birinchi Prezidentimiz I.A.Karimov ta’kidlaganidek “Yurtimizda yashayotgan 

har bir inson, avvalo, unib-o‘sib kelayotgan yangi avlodning har tomonlama barkamol, 

irodasi baquvvat, iymoni butun bo‘lib voyaga yetishi uchun keng jamoatchilik va 

aholimiz o‘rtasida ma’naviy-ma’rifiy faoliyatimizni yuksak darajaga ko‘tarishning 

ahamiyati beqiyosdir”1.   

Binobarin, ongli yashaydigan erkin fuqaro mustaqil fikrga ega bo‘lgan va 

fuqarolik jamiyati ma’naviyatini kamol toptirish O‘zbekiston Respublikasi 

taraqqiyotining asosini tashkil etadi.  

Aranjirovka fani xor jamoalari uchun malakali rahbar va tashkilotchilar 

tayyorlashda alohida o‘rin egallaydi. Mutaxassis yoshlarni tarbiyalashga ta’lluqli 

xususiy masalalarni o‘rganuvchi hamda o‘rgatuvchi fandir.  

Aranjirovka fani dirijyorlik, vokal, xor partituralarini o‘qish, garmoniya va 

boshqa mutaxassis fanlar bilan uzviy bog‘liqdir.  

Aranjirovka fanini o‘zlashtirgan talabalar xalq ijodiyoti bo‘yicha tasavvurga ega 

bo‘lishi, vokal janrlari nazariyasini bilishi, ijrochilik ko‘nikmalariga ega bo‘lmog‘i va 

vokal-xor jamoalari ishini tashkil qilishi lozim.  

 Aranjirovka fanining asosiy maqsadi xor va yakka vokal asarini turli xor 

guruhlariga moslashtirishni o‘rganishdan iborat. Bunday mahoratga ega bo‘lish bo‘lajak 

rahbarning amaliy ishi uchun juda zarurdir. Bu xor repertuarini tanlash imkoniyatlarini 

kengaytiradi. Bundan tashqari o‘qish paytida turli xor yozuvlarini yaxshi bilishi xor 

ovozi xususiyatlarini chuqur tushunishga olib kelib, dirijyorning malakali ijrochilik 

darajasini shakllantiradi.  
                                            
1 I.A.Karimov Milliy istiqlol g‘oyasi: asosiy tushuncha va tamoyillari.-T., “О‘zbekiston”, 2003. 3-bet  

Aranjirovka fanining asosiy vazifalaridan biri original musiqali asarga hurmat                                                                                        

bilan yondoshishdir.  

Asar qanchalik xor ovoziga aniq ko‘chirilsa, shunchalik u o‘z vazifasini bajargan 

bo‘ladi. Asarlar ijrosida faqat tonallik va fakturani o‘zgartirish mumkin, xolos. Bunda 

uning musiqa, uyg‘unlik (garmoniya), sur’at, metr, dinamika va shaklidan iborat 

xususiyatlari o‘zgarmaydi. Ba’zan ijro etishni o‘zlashtirish davomida xor akkordini 

boshqa akkord bilan o‘zgartirish zarur bo‘lib qoladi.  

Aranjirovka fani ma’lum ijodkorlik va fantaziya talab qiluvchi fandir. Asar 

qayerdan olinishidan qat’iy nazar uning asosiga va muallifga hurmat bilan yondoshish 

lozim, bunda original materialni o‘zgartirishga xarakat qilish kerak emas. 

Garmoniyani, jo‘rchilik mafkurasini, asarning joylarini o‘zgartirish, uning 

matnlari o‘rnini almashtirish, boshqa ovozlar qo‘shish, ritmni, sur’atni va shu kabilarni 

buzishga yo‘l qo‘ymaslik kerak. Muallifning asariga bunday chekinish bilan yondoshish 

aranjirovkadan hamda etik (yuridik) meyordan tashqari holatda bo‘ladi.  

Aranjirovka fani oliy o‘quv yurtlari rejasining 3 va 4 kurslarida o‘qitilishi nazarda 

tutilgan.  

I BOB 

XOR ARANJIROVKASI XUSUSIYATLARI 

I.1 Aranjirovka fani haqida 

“Aranjirovka” fransuzcha “arranger” so‘zidan olingan bo‘lib, “tartibga solish”,      

“tuzatish” degan ma’noni anglatadi.  Aranjirovka – muayyan tarkibga 

mo‘ljallangan musiqa asarini o‘zga ijrochilarga moslashtirishdir.  Xususan, xor 

aranjirovkasi (moslashtirish) bir qator qoidalarni o‘z ichiga oladi. 

Aranjirovka qilishni o‘rganish uchun хor haqida to‘liq ma’lumotga ega bo‘lish 

kerak.  

Xor – musiqani cholg‘u jo‘rligida yoki jo‘rsiz (a’capella) yo‘lda ijro etuvchi 

jamoadir. Xor atamasi yunoncha “choros” so‘zidan olinib, “to‘da”, “yig‘in” degan 

ma’noni bildiradi.  

Xor 2 turga ega: 

1. Bir turdagi xor 

2. Aralash xor. 

Bir turdagi xorga ayollar, erkaklar va bolalar xori kiradi.  

Aralash xor esa turli ovozlardan, ya’ni ayollar va erkaklar, bolalar va ayollar, 

erkaklar va bolalar ovozlaridan tashkil topadi.  

Bu ovozlar xor partiyalari deb ataladi:  

a)  ayollar xorida – soprano va alt, 

b)  erkaklar xorida – tenor va bas,  

v)  bolalar xorida – diskant va alt, yoki soprano va alt, 

g)  aralash xorda – soprano, alt, tenor, bas. 

Aranjirovka qilish ya’ni, moslashtirish uchun xor partiyalari diapazonini yaxshi 

bilish zarur. 

Aralash xordagi yuqori ayollar ovozi soprano partiyasining diapazoni – birinchi 

oktava do dan ikkinchi oktava lya, si gacha.  

Nota yozuvida bu partiya sol kalitida yoziladi. 

Aralash xordagi pastki ayollar ovozi alt partiyasining diapazoni – kichik oktava 

sol dan ikkinchi oktava mi gacha.  

 

 

Nota yozuvida bu partiya sol kalitida yoziladi. 

 

Aralash xordagi yuqori erkaklar ovozi tenor partiyasining diapazoni – kichik 

oktava do dan birinchii oktava lya gacha.  

Shu o‘rinda bir narsani esga olish joizdir, tenor partiyasi nota yozuvida sol 

kalitida yoziladi, fortepiano ijrosida  bir oktava pastda chalinadi.  

 

Aralash xordagi pastki erkaklar ovozi bas partiyasining diapazoni – katta  oktava 

fa dan birinchi oktava mi gacha.  

Nota yozuvida bu partiya bas kalitida yoziladi. 

 

 

 

Aralash xorning umumiy diapazoni katta oktava fa dan ikkinchi oktava lya gacha:   

 

Aranjirovka qilish jarayonida yozuv savodi katta ahamiyatga ega. Xor 

partiturasining nota qatorlarini chap tomondan bir-biri bilan birlashtirib turuvchi ikkita 

chiziq  akkolada deb nomlanadi. Akkolada fransuzcha so‘z bo‘lib, “quchog‘ida”, yoki 

“qavs ichida” degan ma’noni bildiradi.  

Akkolada belgisi hamma partiyalar bir vaqtda kuylanishi kerakligini ko‘rsatadi.  

Ayollar xori uchun: 

 

 

 

Erkaklar xori uchun: 

 

 

 

Aralash xor uchun: 

 Aranjirovka qilish jarayonida vokal-xor jamoasining kuylash yo‘li, xor 

partiyalarining soni, ovozlarning texnik sharoiti, ularning diapazoni va boshqa 

xususiyatlarni hisobga olish lozim.  

       “Arranging a song from the standard repertoire means that you will work with a 

given melody. Your melody writing talents will be challenged when composing 

countermelodies, introductions, codas, bridges, and special choruses. These formal 

elements are discussed in more detail in Chapter 10 and 11. 

Analysing a given source melody in terms of the properties dealt with in this chapter 

will help you to identify its characteristic features. That in turn may determine the 

general mood of the arrangement, the local technique for a specific section, or hep to 

find snippets of the melody that can be used as motifs in other formal elements. 

This chapter presents guidelines for analysing or writing melodies. These are based on 

empirical rules, that can be found in textbooks on classical composition and 

counterpoint” 

Tarjimasi:  “Aranjirovka – berilgan ma’lum asarning kuyi ustida ishlash degan 

ma’noni anglatadi. Aranjirovka kompozitor tomonidan yaratilgan qo’shiq yoki kuyni  

ko’p ovozlarga moslashtirish yoki qayta ishlash demakdir. Aranjirovka xususiyatlari  

Arranging by Examples The Practical Guide to Jazz and Pop Orchestra Arranging                 

Third Edition Frans Absil kitobining 10-11 boblarida batafsil yoritilgan. Aranjirovka 

qilinadigan asarning asosiy musiqiy ladi, asar xarakteri, undagi o’ziga xos xususiyatlari 

inobatga olinib ishlanishi zarur. Ushbu bobda shu yo’nalish mutaxassislariga bir qator 

moslashtirish yo’llari texnikasi, kompozitsiya va kontrapunktlar haqida tavsiyalar 

berilgan.”2 

 

 

 

 

 

 

I.2 Bir turdagi 1 ovozli xor asarini 2 ovozli xor asariga 

moslashtirish.    

Ushbu moslashtirish 3 xil ko‘rinadi: 

1. Soprano va alt yoki tenor va bas ovozli xor asariga moslashtirish. 

2. Soprano va tenor yoki alt va bas ovozli xor asariga moslashtirish. 

3. Diskant va alt (bolalar xori uchun) ovozli xor asariga moslashtirish. 

Bu moslashtirishning birinchi xilini unison yo‘li bilan, ikkinchi xilini esa oktavali 

unison yo‘li bilan amalga oshirish mumkin. Quyidagi misollarda moslashtirishning bu 

yo’llari batafsil ko’rsatilgan. 

 

Ya’ni:     1.                              2.  yoki:    

 

 

Misol: 

 

 

 

                                            
2 Arranging by Examples The Practical Guide to Jazz and Pop Orchestra Arranging   Third Edition Frans Absil 

I.3 Bir turdagi 1 ovozli xor asarini mustaqil 2 ovozli xor  asariga 

moslashtirish. 

Bu moslashtirish 3 turga ega: 

1. Ayollar xori uchun – soprano va alt ovozli xor asariga moslashtirish. 

2. Erkaklar xori uchun – tenor va bas ovozli xor asariga moslashtirish. 

3. Bolalar xori uchun – diskant va alt ovozli xor asariga moslashtirish. 

Bunday moslashtirish ikki ovozlilik tushunachalari asosida amalga oshiriladi. 

Berilgan 1 ovozli asarni 2 ovozga aylantirish uchun qulay intervallardan foydalanish 

lozim. Tuzilgan intervallar (ikki ovozlilik) partiyalar diapazonidan chiqib ketmasligi, 

quloqqa yoqimli va kesishuv holatlaridan holi bo‘lmog‘i kerak.  

Asosiy kuyga moslangan ikkinchi mustaqil ovoz sodda, kuychan va birinchisiga 

hamohang bo‘lishi lozim.  

I.4 Bir turdagi 1 ovozli xor asarini 3 ovozli xor asariga 

moslashtirish.     

 

Bu moslashtirish ham 3 turga ega: 

1.Soprano I, soprano II, alt, yoki tenor I, tenor II, bas ovozli xor asariga moslashtirish. 

2.Soprano, alt I, alt II, yoki tenor, bas I, bas II ovozli xor asariga moslashtirish. 

3.Bolalar xori uchun – soprano I, soprano II, alt, yoki soprano, alt I, alt II ovozli xor      

asariga moslashtirish. 

Bu yerda talabaning ustoz yordamida, garmoniya faniga tayangan holda bir oz 

fantaziya qilishi kerak bo‘ladi. Avvalo, berilgan 1 ovozli asarni garmoniyalashtirish 

lozim. Bu taxminan mana bunday ko‘rinadi: 

So‘ngra shu garmoniya asosida partiyalarning tessituralariga moslab xor 

partiyalari (ovozlar) taqsimlanib chiqiladi (bastalanadi).  

I.5 Bir turdagi 1 ovozli xor asarini 4 ovozli aralash xor  asariga 

moslashtirish.   

 

Bu moslashtirish asosiy 1 ko‘rinishga ega: 

1. Soprano, alt, tenor va bas ovozli xor asariga moslashtirish.  

Bu moslashtirish ancha murakkab hisoblanib, uning aniq sxemasi yo‘q va talaba 

yuqorida aytib o‘tganimizdek, solfedjio, garmoniya, vokal-xor nazariyalarini yaxshi 

bilgani holda ehtiyotkorlik bilan yondоshishi kerak. Moslashtirish usuli bundan oldingi 

mavzu (Bir turdagi 1 ovozli xor asarini 3 ovozli xor asariga moslashtirish) asosida 

bo‘ladi. Ya’ni, bu yerda ham moslashtirish 1 ovozli asarni garmoniyalashtirishdan 

boshlanadi. 

 

 

 

Asosiy melodiya yuqori ovozga beriladi, pastki partiyalarga garmoniyaga 

asoslanib melodiya bastalanadi. Xor partiyalarida uchrashi mumkin bo‘lgan bir-biri 

bilan kesishish  holatlariga yo‘l qo‘yilmaslikka e’tibor berish talab qilinadi. 

I.6 Aralash   xor asarlarini moslashtirish yo’llari. 
  

 Aralash 4 ovozli xor asarini bir turdagi 4 ovozli xor  asariga moslashtirish.   

 

1. Soprano I, soprano II, alt I, alt II ovozli xor asariga moslashtirish. 

2. Tenor I, tenor II, bas I, bas II ovozli xor asariga moslashtirish. 

Bunday moslashtirishning murakkab bo‘lgan bir nechta yo‘llari bor. O‘zbek xor 

san’ati uchun eng qulayi quyidagi sxemada aks ettirilgan. Bu yo‘ldagi moslashtirishda  

xor fakturasi saqlab qolinadi. Bu yo‘l erkaklar  ovozlari baland registrda, ayollar – 

pastki registrda yozilgan asarlarda ko‘proq ishlatiladi. Moslashtirish jarayonida (basning 

alt II partiyasiga berilishi) kichik oktava soldan past bo‘lmasligi lozim. 

Aralash xordan bir turdagi ayollar xoriga moslashtirish: 

 

 

 

 

 

 

Aralash xordan bir turdagi erkaklar xoriga moslashtirish: 

 Aralash 4 ovozli xor asarini bir turdagi 3 ovozli xor asariga  

moslashtirish.   

 

Bu moslashtirish 4 xilda ko‘rinadi: 

1. Soprano I, soprano II, alt ovozli xor asariga moslashtirish. 

2. Soprano, alt I, alt II ovozli xor asariga moslashtirish. 

3. Tenor I, tenor II, bas ovozli xor asariga moslashtirish. 

4. Tenor, bas I, bas II ovozli xor asariga moslashtirish. 

Bunday moslashtirish quyidagi tarzda amalga oshiriladi. Aralash xordagi yuqori 

melodiya bir turdagi xorning yuqori partiyasiga o‘tkaziladi. Faqatgina uning oktava 

jarangi o‘zgarishi mumkin. Qachonki, moslashtirish erkaklar xori uchun qilinayotgan 

bo‘lsa. Bir turdagi xorning qolgan 2 ovozi (o‘rta va pastki) aralash xordagi boshqa 3 ta 

ovozning garmonik jarangi asosida hosil qilinadi. Bu moslashtirish amalga 

oshirilayotganda aralash xordagi 3 ovozning qaysi birinidir aniq ko‘chirib o‘tish shart 

emas, chunki bu bir turdagi xor akkordining to‘liq bo‘lmagan jarangiga olib kelishi 

mumkin. Bu jarayonda akkorddagi ovozlarning to‘g‘ri joylashuvi muhim hisoblanadi.  

(T o‘rniga T 6 yoki T 6/4 ishlatish mumkin). 

 

Aralash 4 ovozli xor asarini 3 ovozli ayollar xori uchun moslashtirish: 

  

                                                   yoki          

 

 

 

Bu holatda xor partiyalarining birortasidan voz kechiladi (bo‘lingan chiziqlar 

“borishi mumkin” degan ma’noni bildiradi). 

Aralash 4 ovozli xor asarini 3 ovozli erkaklar xori uchun moslashtirish: 

 

yoki         

 Aralash 4 ovozli xor asarini bir turdagi 2 ovozli xor asariga 

moslashtirish.    

 
1. Soprano va alt ovozli xor asariga  moslashtirish. 

2. Tenor va bas ovozli xor asariga moslashtirish. 

Bu moslashtirishda xuddi bundan oldingi mavzudagi kabi (5-mavzu) aralash 

xorning yuqori ovozi bir turdagi xor yuqori ovoziga beriladi. 2 ovozli aralash xorning 

boshqa ovozlari garmoniyasi asosida tuziladi. 

Bir turdagi 2 ovozli xor asariga moslashtirishning asosiy vazifasi yuqori ovoz 

yo‘li bilan yangi tuzilgan pastki ovoz o‘rtasidagi intervalning to‘g‘ri tanlanishidadir. 

Ushbu interval 4 ovozli akkordning garmonik sayqalini aniqroq ko‘rsatmog‘i lozim.  

Masalan, asarda uchrashi mumkin bo‘lgan dominantseptakkord aralash xorda 

tonikaga o‘tishi sizga ma’lum. 2 ovozli xorda esa shu akkord ichidagi kengaytirilgan 

kvartaning tonikasi sekstaga o‘tishi maqsadga muvofiq bo‘ladi. 

4 ovozda: 

 

 

2 ovozda:  

 

yoki:  

 

 

 

Aralash 4 ovozli xor asarini 2 ovozli ayollar xoriga moslashtirish: 

 

               

 

 

 

Aralash 4 ovozli xor asarini 2 ovozli erkaklar xoriga moslashtirish: 

 Bir turdagi xor asarini boshqa turdagi xor asariga moslashtirish.   
 

1.  4 ovozli ayollar xor asarini 4 ovozli erkaklar xor asariga moslashtirish. 

2. 4 ovozli erkaklar xor asarini 4 ovozli ayollar xor asariga moslashtirish. 

Bunda ham sxemadan foydalanish maqsadga muvofiqdir. 

 

 

                                                      va buning aksi   

 

 

 

 

 

 Bir qarashda oddiy tuyilgan bu sxemadan foydalanilganda talabalardan yozuv 

savodi qoidasi talab qilinadi. Moslashtirish jarayonida ayollar xori partiturasi bilan 

erkaklar xori partiturasi orasidagi oktavani hamda kalitlar o‘zgaruvini yodda tuting. 

 Bir turdagi 4 ovozli  xor asarini bir turdagi 2 ovozli xor asariga 

moslashtirish.   

 

 Ushbu moslashtirish usuli o‘tilgan mavzulardagi moslashtirish usulidan katta farq 

qilmaydi. (5-6-mavzularga qarang). Bu yerda ham yuqori ovoz chizig‘i saqlanib 

qolinadi. Qolgan 3 ovoz ichidan garmoniyani aniqroq aks etuvchi ovoz partiyasi tuziladi 

va natijada 2 ovozli xor asari hosil bo‘ladi. 

 

 Bu moslashtirish 4 xil ko‘rinishga ega: 

1. 4 ovozli ayollar xor asarini soprano va alt ovozli xor asariga moslashtirish. 

2. 4 ovozli ayollar xor asarini tenor va bas ovozli xor asariga moslashtirish. 

3. 4 ovozli erkaklar xor asarini soprano va alt ovozli xor asariga moslashtirish. 

4. 4 ovozli erkaklar xor asarini tenor va bas ovozli xor asariga moslashtirish. 

 

Taxminiy sxemani e’tiboringizga havola qilamiz: 

 

1.                                                                   2. 

 

 

 

 

 

3.                                                                     4.  

 Bir turdagi 4 ovozli xor asarini bir turdagi 3 ovozli xor  asariga 

moslashtirish.   

   

 Bu moslashtirish 4 xil ko‘rinishga ega va taxminiy sxemalardan foydalanish 

mumkin: Diqqatingizni 5 mavzuga qarating. 

1. 4 ovozli ayollar xor asarini soprano I, soprano II, alt ovozli xor asariga 

moslashtirish. 

2. 4 ovozli ayollar xor asarini soprano, alt I, alt II ovozli xor asariga 

moslashtirish. 

3. 4 ovozli erkaklar xor asarini tenor I, tenor II, bas ovozli xor asariga 

moslashtirish. 

4. 4 ovozli erkaklar xor asarini tenor, bas I, bas II ovozli xor asariga 

moslashtirish. 

 

1.                                                                         2.  

 

 

 

 

 

 

3.                                                                         4. 

 Aralash 3 ovozli xor asarini bir turdagi 3 ovozli xor asariga 

moslashtirish.   

 Aralash 3 ovozli xor tarkibini soprano, tenor- bas unison (erkaklar) yoki soprano-

alt unison (ayollar), tenor, bas partiyalari tashkil qiladi. 

 Moslashtirishning 2 xil ko‘rinishi mavjud: 

1. Soprano, alt va erkaklar ovozini soprano I, soprano II, alt ovozli xor asariga 

moslashtirish. 

 

 

 

 

2. Soprano, alt va erkaklar ovozini soprano, alt I, alt II ovozli xor asariga 

moslashtirish.  

 Aralash 4 ovozli xor asarini aralash 3 ovozli xor asariga 

moslashtirish 

 Bu moslashtirishning 2 xili mavjud: 

1.  4 ovozli aralash xor asarini soprano, alt, tenor+bas  (unison) ovozli xor asariga 

moslashtirish. 

Ushbu moslashtirishda soprano va alt partiyalari saqlanib qolinadi, erkaklar 

uchun tenor yoki bas partiyalaridan biri (qulayrog‘i) beriladi. 

  

 

 

 

 

 

2.  4 ovozli aralash xor asarini soprano+alt (unison), tenor, bas ovozli xor asariga 

moslashtirish. 

Bu holatda tenor va bas partiyalari saqlanib qolinadi, alt partiyasi tushirib 

qoldiriladi, ayollar (S.A.) soprano partiyasini unisonda ijro etadilar. 

  Bir turdagi 2 ovozli xor asarini aralash xor asariga moslashtirish.   

 Ma’lumki, 2 ovozli xor partiturasi ayollar uchun – soprano, alt, erkaklar uchun – 

tenor, bas. 

 Ushbu moslashtirishni oktavali unison yo‘li bilan amalga oshirish mumkin, ya’ni 

soprano tenorni, alt basni qaytaradi. (dubl qiladi). 

 Bu holda original tonallik saqlanib qolinadi. Ba’zida bir turdagi xor ikki yuqori 

ovozlardan tashkil topgan bo‘ladi. Masalan, S I, S II yoki T I, T II. Ma’lum-ki, bu 

partiyalar yuqori registrda kuylaydilar. Aralash xor uchun asarni moslashtirganda yuqori 

ovozlar registri pastki ovozlar uchun noqulaylik yaratadi. 

 

 

 

                                                              yoki      

 

   Bunday holatlarda qulay tonallikka (katta tersiyadan oshmagan tarzda) transport qilish 

kerak bo‘ladi. 

 

Bir turdagi 3 ovozli xor asarini aralash xor asariga moslashtirish. 

 Bir turdagi 3 ovozli xor partiturasi 2 xil bo‘ladi: 

1. Ayollar uchun – S I, S II, A  yoki S, AI, A II. 

2. Erkaklar uchun – T I, T II, B  yoki  T, B I, B II. 

Bir turdagi 3 ovozli xor asarini aralash xor uchun moslashtirish 3 yo‘l bilan 

amalga oshiriladi. 

а) aralash xor partiturasida bir turdagi xor asaridagi 3 ovozning 1 tasi ikkilanadi. 

б) aralash xor partiturasida bir turdagi xor asaridagi 3 ovozning 2 tasi ikkilanadi. 

  в) aralash xor partiturasida bir turdagi xor asaridagi 3 ovozning har biri oktavada 

ikkilanadi. 

1-yo‘l  aralash xorning kichik tarkibini hosil qiladi va quyidagi sxema 

ko‘rinishida bo‘ladi.  

Bir turdagi ayollar xoridan aralash xorga moslashtirish: 

 

 

                                                   yoki 

Bir turdagi erkaklar xoridan aralash xorga moslashtirish: 

 

 

  

yoki 

 

 

2-yo‘l aralash xorning katta tarkibini tashkil qiladi va quyidagi sxema 

ko‘rinishida bo‘ladi. 

 

Bir turdagi ayollar xoridan aralash xor asariga moslashtirish: 

 

 

 

                                                yoki 

                                                                

 

 

Bir turdagi erkaklar xoridan aralash xorga moslashtirish: 

 

 

 

 yoki 

                                                               

 

 Ayrim holatlarda alt partiyasi uchun registr noqulayligi tug‘iladi va transport 

qilishga to‘g‘ri keladi. 

 3-yo‘l – aralash xorning eng katta tarkibini hosil qiladi. 

Bir turdagi ayollar xoridan aralash xorga moslashtirish: 

 

 

 

 

                                                                yoki         

 

 

Bir turdagi erkaklar xoridan aralash xorga moslashtirish: 

 

 

 

                                                                yoki         

  

 

O‘zbek xor san’atida 1-yo‘ldagi moslashtirish eng qulayi hisoblanadi. 

  Bir turdagi 4 ovozli xor asarini aralash xor asariga moslashtirish.  

 

 Ushbu moslashtirishning asosiy yo‘li bir turdagi xor ovoz partiyalari 

joylashuvining o‘zgarishini kelitirib chiqaradi. Amaliyotda bu yo‘l ko‘proq qo‘llaniladi. 

Bunga sabab ovoz partiyalari diapozon chegarasidan chiqib ketmaydi, ya’ni qulay 

registrda qoladi. Natijada tonallik ham saqlab qolinadi. 

 

 Bir turdagi ayollar xoridan aralash xor asariga moslashtirish: 

 

 

 

                                                                               

 

 

 

Bir turdagi erkaklar xoridan aralash xor asariga moslashtirish: 

 

 

    

 

 

 

 

 

Natijada ovozlarning o‘zgacha joylashgan partiturasi hosil bo‘ladi. Bir turdagi 

ovoz partiyalari tor joylashuvda yozilgan bo‘lsa, yuqoridagi moslashtirish yo‘li 

birmuncha qulaydir. 

I.7  Aralash uslubda moslashtirish yo’llari 

 

 Bir ovozli xalq qo‘shiqlarini aralash uslubda moslashtirish.  

Bir ovozli xalq qo‘shiqlarini:  

1) bir turdagi 2 ovozli xor  asariga (soprano, alt, yoki tenor, bas); 

2) bir turdagi 3 ovozli xor asariga (soprano I, soprano II, alt, yoki soprano, alt I,                

alt II),  

(tenor I, tenor II, bas, yoki tenor, bas I, bas II); 

3) aralash xor asariga moslashtirish mumkin.  

Aralash uslubda moslashtirish uchun talaba shu fandan olgan bor bilim va 

musiqiy savodini, fantaziyasini ishga solishi kerak. Folklorda uchraydigan 

aytishuvlar, xayqiriqlar, qarsaklar, musiqiy cholg‘ularni immitatsiya (taqlid) qilish 

mumkin bo‘lgan so‘zlardan foydalanish mumkin.  

Masalan; Xo!, Xay, yor-yor, voxay, bali-bali, bak-bak-bum-bak, zum-zum, dun-

dun, ra-na-na-na, nay-nay-nay, taralla-la-la va hokaza. 

Bularga misol qilib B.Umidjonovning bir nechta asarlarini, jumladan 

“Oromijon”, “Xay, yor-yor”, “Xo, yallo-yallo, qizgina”, M.Burxonovning “Chashmi 

siyoh”, “Go‘zal qizga”, Ye.Nechayevning “Qiyiq”, “Namanganning olmasi”, “Ayraliq”, 

N.Sharafiyevaning “O‘zbekiston taronalari”, “Hazil”, “Ey, mehribonim” va hokazolarni 

keltirish mumkin.  

Fortepiano jo‘rligidagi 1 ovozli vokal asarini bir turdagi 2 ovozli xor asariga 

moslashtirish. 

Bunday moslashtirishni 3 ta variantda ko‘rib chiqamiz: 

1. Bolalar xori uchun. 

2. Ayollar xori uchun. 

3. Erkaklar xori uchun. 

 Moslashtirish texnikasi uchta xor tarkibi uchun ham bir xildir. Faqatgina xor 

diapozonlarida farq qiladi.  

 1. Bolalar xori uchun moslashtirishda ularning yoshi hisobga olinishi kerak. 

Kichik yoshdagi (5-8) bolalarning ovoz pardalari chiniqmagan hamda diapozoni 

chegaralangan bo‘lishini esda tutib, o‘rta registrdan foydalanish lozim. Registrning 

chekka tovushlaridan ehtiyotlik bilan foydalanish kerak (birinchi oktava re dan ikkinchi 

oktava do gacha). O‘rta yoshdagi (9-13) bolalarning ovozlari biroz kuchayadi va tembr 

paydo bo‘la boshlaydi. Umumiy diapozoni kichik oktava lya, si dan ikkinchi oktava fa, 

sol gacha. Bu moslashtirishda nafaqat o‘rta registr, balki chekka registrdan ham bemalol 

foydalanish imkonini beradi. 

 Bunday moslashtirishning vazifasi akkomponiment asosida ikkinchi ovoz 

tuzishdir. Tuzilgan ikkinchi ovoz ba’zi talablarga javob bermog‘i lozim: 

 a) bu ovoz sodda va tabiiy bo‘lishi; 

 b) kuychan va  ifodaviy bo‘lishi; 

 v) uning melodik yo‘li fortepiano jo‘rligidagi garmoniyaga mos bo‘lishi; 

 g) yuqori (asosiy) ovoz bilan uyg‘unlashganda sifatli xor jarangini bermog‘i 

lozim. 

 2. Ayollar xori uchun moslashtirishning asosida ham fortepianoga berilgan 

musiqiy mato yotadi. Asosiy melodiya sopranoda qoladi, alt uchun uning diapozonidan 

chiqmagan holda fortepiano jo‘rligidagi garmoniyadan foydalanib melodiya to‘qiladi 

(bastalanadi). 

4. Erkaklar xori uchun moslashtirish yuqorida berilgan yo‘lga (soprano va alt 

uchun) o‘xshab ketadi, asosiy melodiya tenorga beriladi. Bas esa fortepiano 

musiqiy matosining eng pastki (bas) yo‘lidan olinadi. Tabiiy-ki, bu holda 

oktavalar katta rol o‘ynaydi, ya’ni xor partiyalari ularga qulay bo‘lgan 

registrda yozilishi lozim. 

Fortepiano jo‘rligidagi 1 ovozli vokal asarini bir turdagi 

3 ovozli xor asariga moslashtirish. 

 

 Bunday moslashtirishda berilgan vokal melodiyasiga akkomponiment asosida 2 

ta boshqa ovoz bastalanishi kerak bo‘ladi (o‘rta va pastki). Xuddi 1 ovozli vokal asarini 

2 ovozli xor asariga moslashtirganimiz kabi (oldingi mavzu), bu yerda ham yuqoridagi 

talablar asosida ish tutmoqimiz lozim. Bastalangan ovozlar o‘zining rivojida tabiiy va 

mantiqli bo‘lishi, ularning uyg‘unligi, fortepiano garmoniyasiga batamom mos bo‘lishi, 

akkordlar joylashuvi sifatli, bir maromli ansamblda bo‘lishi kerak. 

 Fortepiano jo‘rligidagi 1 ovozli vokal asarini 3 ovozli to‘liq bo‘lmagan xor 

asariga moslashtirish.  

 

 Amaliyotda 3 ovozli to‘liq bo‘lmagan aralash xorning bir ko‘rinishi ko‘zga 

tashlanadi (soprano, alt, erkaklar). Bunday holat o‘smirlar xorida va havaskorlar xorida 

kuzatiladi. Chunki o‘smirlarning ovozlari tenor va bas tembrlariga hali aniq ajralmagan, 

havaskorlar xorida esa erkak ovozlar tenor va bas partiyalariga ajralgan bo‘lsa-da, son 

jihatidan kam bo‘lganliklari sababli unison tavsiya qilinadi. Shu sabablarga ko‘ra 

erkaklar bir ovozda kuylashlari lozim bo‘ladi.  

 Bunday moslashtirishni amalga oshirayotganda quyidagilarni hisobga olish kerak. 

Erkaklar ovozlarining unisonda kuylanishi ularning diapozonini birmuncha qisqarishiga 

olib keladi. Chunki tenorlar uchun bas partiyasining pastki registri, baslar uchun esa 

tenor partiyasining yuqori registri noqulaylik qiladi. Natijada asar ikki partiya uchun 

ham qulay bo‘lgan diapozon oralig‘ida moslashtirilishi kerak bo‘ladi (kichik oktava do 

dan birinchi oktava re gacha). 

 

 

 

 Ba’zida ikki pastki ovozlar orasida katta bo‘linish (interval)  hosil bo‘lishi 

mumkin. Bu holat xor jarangi sifatiga salbiy ta’sir qiladi. 

 

 

 

 Bunday bo‘linishlardan qochish uchun akkord joylashuviini o‘zgartirish, ya’ni 

uning aylanmasidan foydalanish lozim. Bu xor partiturasida ovozlar o‘rtasidagi 

intervallar qulayligini hamda to‘liq xor jarangi hosil bo‘lishini ta’minlaydi. 

 Fortepiano jo‘rligidagi 1 ovozli vokal asarini aralash xor asariga moslashtirish.  

 

 Ushbu moslashtirishga, albatta, olingan bilimlar, yuqorida o‘tilgan mavzulardan 

to‘plangan tajribalar asos bo‘ladi (15, 16, 17-mavzular). Bunday moslashtirishning 

negizida ham, yuqorida aytib o‘tilganidek, fortepiano jo‘rligidagi musiqiy mato 

ifodalanadi.  

  

 

Asosiy melodiya (bir ovozli vokal yo‘li) asar ma’nosiga qarab soprano yoki 

tenorga beriladi, bas esa o‘zining diapozoni chegarasida akkomponimentning pastki 

yo‘lidan olinadi. O‘rtadagi partiyalar ham garmoniyadan, berilgan musiqiy matodan 

yaratiladi (bastalanadi). 

“The verse-chorus pair, shown in Fig. 10.3, is the template building block for 

contemporary popular music songs, the pop song. There are traces of religious and folk 

origin; it has elements of the call-and-response style. Both the verse and the chorus 

usually have a regular structure (see the dashed boxes in the figure). Most songs consist 

of melodic phrases with even numbers ofmeasures, typicallymultiples of four. The 

figure shows a 32-measure versechorus pair, but actual numbers may differ from this 

template.”3 

 

Tarjimasi : “Arranging by Examples The Practical Guide to Jazz and Pop Orchestra 

Arranging Third Edition”  Frans Absilning kitobida 10.3 rasmida ko’rsatilganidek, 

qo’shiqlar ko’pincha kuplet-naqorat juftligi bo’yicha yaratiladi va shu andoza bo’yicha 

aranjirovka qilinadi. Bugungi kunda an’anaviy moslashtirish bilan bir qatorda uning 

zamonaviy ko’rinishlari ham mavjud. Milliy kuylar, halq qo’shiqlari musiqaning pop, 

pop-rok yo’nalishida ham aranjirovka qilinmoqda” 

 

 

 

 

 

 

 

 

 

 

 

 

 

 

 

 

 

 

 

 

 

 

                                            
33 Arranging by Examples The Practical Guide to Jazz and Pop Orchestra Arranging   Third Edition Frans 

Absil 

Mustaqil ish 

 

1. 1 ovozli xor asarini 2 ovozli xor asariga moslashtirish.  

2. 1 ovozli xor asarini 3 ovozli xor asariga moslashtirish.  

3. 1 ovozli xor asarini 4 ovozli aralash xor asariga moslashtirish.  

4. Aralash 4 ovozli xor asarini bir turdagi 4  ovozli xor asariga moslashtirish. 

5. Aralash 4 ovozli xor asarini bir turdagi 3  ovozli xor asariga moslashtirish. 

6. Aralash 4 ovozli xor asarini bir turdagi 2  ovozli xor asariga moslashtirish. 

7. Bir turdagi 4 ovozli xor asarini bir turdagi 3 ovozli xor asariga moslashtirish. 

8. Bir ovozli xalq qo’shiqlarini aralash uslubda moslashtirish. 

9. Fortepiano jo’rligidagi 1 ovozli vokal asarini bir turdagi 2,3,4 ovozli xor 

asariga moslashtirish. 

10. Fortepiano jo’rligidagi 1 ovozli vokal asarini bolalar xori uchun moslashtirish.   

 

 

Nazorat uchun savollar: 

 

1. Aranjirovka fani nimani o’rgatadi? 

2. Xorning necha turi bor? 

3. Qanday ovoz partiyalarini bilasiz? 

4. Akkolada nima? 

5. Har bir ovoz partiyasining diapazonini ayting. 

6. Aranjirovka qilishning qanday yo’llarini bilasiz? 

7. Bir turdagi 1 ovozli xor asarini 2 ovozli xor asariga moslashtirishning necha 

xili bor? 

8. Aralash 4 ovozli xor asarini bir turdagi 4 ovozli xor asariga moslashtirish 

necha ko’rinishga ega? 

9. Bir turdagi xor asarini boshqa turdagi xor asariga moslashtirish qanday amalga 

oshiriladi? 

10. Fortepiano jo’rligidagi 1 ovozli vokal asarini bir turdagi 2, 3, 4 ovozli xor 

asariga moshlashtirishning qanday ko’rinishlari mavjud? 

11. Fortepiano jo’rligidagi 1 ovozli vokal asarini vokal ansambllari uchun 

moslashtirish qanday amalga oshiriladi? 

12. Bolalar xori yoki ansambllari uchun qo’shiqlar moslashtirganda nimalarga 

e’tibor berish kerak? 

                                           Test savollari 
 

1. Aranjirovka so’zi qanday ma’noni anglatadi? 

a) aylantirish 

b)  moslashtirish 

c)  qayta ishlash 

d)  sayqal berish 

 

2.  Xorning necha turi bor? 

a) 1 ta turi 

b)  2 ta turi  

c)  3 ta turi  

d)  4 ta turi   

 

3. Xor partiyalari qanday musiqiy kalitlarda yoziladi? 

a) sol, alt kalitlarida 

b)  bas, tenor kalitlarida  

c)  sol, bas kalitlarida  

d)  tenor, alt kalitlarida 

 

4. Xor jamoasidagi soprano partiyasining diapazoni qanday? 

a) kichik oktava sol dan ikkinchi oktava mi gacha 

b) birinchi oktava do dan ikkinchi oktava lya gacha 

c) katta oktava fa dan birinchi oktava mi gacha 

d) kichik oktava do dan birinchi oktava lya gacha 

 

5. Xor jamoasidagi alt partiyasining diapazoni qanday? 

a)  kichik oktava sol dan ikkinchi oktava mi gacha 

           b) birinchi oktava do dan ikkinchi oktava lya gacha 

           c) katta oktava fa dan birinchi oktava mi gacha 

d) kichik oktava do dan birinchi oktava lya gacha 

6. Xor jamoasidagi tenor partiyasining diapazoni qanday? 

a) kichik oktava sol dan ikkinchi oktava mi gacha  

b) birinchi oktava do dan ikkinchi oktava lya gacha  

c) katta oktava fa dan birinchi oktava mi gacha  

d) kichik oktava do dan birinchi oktava lya gacha  

 

7. Xor jamoasidagi bas partiyasining diapazoni qanday? 

a)kichik oktava sol dan ikkinchi oktava mi gacha  

b)birinchi oktava do dan ikkinchi oktava lya gacha  

c)katta oktava fa dan birinchi oktava mi gacha  

d)kichik oktava do dan birinchi oktava lya gacha  

 

8. Xor jamoasining umumiy diapazoni qanday? 

a) birinchi oktava do dan ikkinchi oktava lya gacha 

b) kichik oktava sol dan ikkinchi oktava mi gacha  

           c) katta oktava fa dan ikkinchi oktava lya gacha  

           d) katta oktava si dan ikkinchi oktava fa gacha  

 

9. Akkolada so’zi nimani anglatadi? 

a) “qavs ichida” degan ma’noni 

b)  “quchog’ida” degan ma’noni  

c)  “birlashtirish” degan ma’noni  

d)  “ketma-ket”  degan ma’noni 

 

10.  Necha qatorli  xor partituralari akkoladalari mavjud? 

a) 1, 2 qatorli  

b)  1, 2, 3, 4 qatorli  

c) 1, 2, 3 qatorli  

d) 1, 2, 3, 4, 5 qatorli 

11.  Xor partiyasi yozuvida soprano va tenor yoki alt va basning bir ovozda 

yozilishi qanday nomlanadi? 

a) unison  

b) prima  

c)  oktavali unison 

d)  oktava 

 

12.  Aranjirovka qilishning qanday yo’llarini bilasiz? 

a) ustoz-shogird yo’li 

b)  klassik yo’l  

c)  fantaziya yo’li 

d)  aralash yo’l 

 

13.  O’zbek xalq qo’shiqlarini birinchi bo’lib kim qayta ishlagan? 

a) M. Burxonov, B. Umidjonov, I. Akbarov 

b) S. Boboyev, N. Sharafiyeva, Ye. Nechayev 

c)  B. Umidjonov, R. Glier, M. Ashrafiy  

d)   T. Sodiqov, D. Shepilov, Ye. Nichayev 

 

14. B. Umidjonov qayta ishlagan asarlar qaysi bandda to’g’ri ko’rsatilgan? 

a) ”Qiyiq”, ”Bibijan” 

b)  ”Qilpillama”, ”Qora soch” 

c)  ”Sayri bog’”, ”Hazil” 

d)  ”Chaman ichra”, ”Alla” 

                        II BOB. Aranjirovka qilingan asarlardan na’munalar 

2. Dars olsinlar kelib bulbular,  

 Chaman aro xonishni bizdan.  

 Kulib boqsin baxtli tinch, damlar,   

O‘rgansinlar yonishni bizdan.    

Yurt osmonin yondirib, porlab,   

Bezagayman yulduzi bo‘lib.   

Dunyolarni tinchlikga chorlab,   

Yashagayman hur inson bo‘lib.    

 

 Naqorat:   

Bir-biringiz seving, odamlar,   

Mehr bilan go‘zaldir olam.   

Kulib boqsin baxtli tinch, damlar,   

Bag‘rimizda yashnasin ko‘klam. 

Xulosa 

 

Xulosa qilib aytish mumkinki “Aranjirovka” fani xor jamoalari uchun malakali, 

yosh rahbar-tashkilotchilarni tayyorlashda asosiy va muhim fanlardan biridir. Bu fanni 

о‘zlashtirishda talaba dirijyorlik, vokal amaliyoti, xor partiturasini о‘qish va 

shuningdek, nazariy fanlardan  garmoniya, solfedjiodan olgan bilimlari majmuida 

kelajakdagi faoliyati, vokal-xor jamoalarining repertuari uchun yangi, moslashtirilgan, 

qayta ishlangan asarlar yaratish uquv va kо‘nikmalariga ega bо‘ladi. Shu sababli 

“Aranjirovka” fanining qonun qoidalarini о‘zlashtirishda barcha nazariy- musiqiy fanlar 

bilan  uzviylikda olib borish maqsadga muvofiqdir. 

           Muallif tomonidan tayyorlangan “ Aranjirovka” fanidan о‘quv  qо‘llanmadan 

oliy ta’lim  tizimida foydalanish mumkin deb  hisoblayman . 

 “Aranjirovka” fani talabalarni о‘z kasbining mutaxassisi sifatida 

rivojlanishlarida, vokal-xor jamoalari bilan ishlash jarayonida repertuar tanlab, ularni 

aranjirovka qilishlariga katta yordam beradi. 

Misol sifatida keltirilgan musiqiy mashqlar, kichik xor asar bо‘laklari oddiy va 

qulay aranjirovka qilishni о‘rgatgan. Asosan о‘zbek kompozitorlarining asarlaridan 

foydalanilgan. Har xil vokal asarlarini turli xil xor jamoalariga moslashtirishning yengil 

va sodda yо‘llari kо‘rsatilishiga harakat qilingan. О‘quv qо‘llanmaga kiritilgan musiqiy 

asarlar “Dirijyorlik”, “Dirijyorlik amaliyoti”, “Vokal ansambli”, “Vokal”, “Xor 

partiturasini о‘qish”,  “Xor sinfi” kabi mutaxassislik fanlaridan ham foydalanish tavsiya 

etiladi. 

“Aranjirovka” fanini о‘rganish jarayonida talaba ijodkorlik, ichki eshitish 

qobiliyatlari,  yaratuvchilik intilishlarini rivojlantirishga ega bо‘ladi. 

